
PROPOSTAS CIG EN MATERIA DE DEREITOS LABORAIS E SOCIAIS

INTRODUCION

As sucesivas contrarreformas laborais levadas adiante polos gobernos espafois, con
posterioridade & aprobacion do Estatuto dos Traballadores de 1980, supuxeron un
importante retroceso nos dereitos individuais e colectivos da clase traballadora ao
desregular e/ou flexibilizar as condicidns en materias como a contratacién, o
despedimento, a xornada, o salario ou mesmo o cumprimento ou negociacién dos
convenios colectivos. Estamos a falar dun calculado e continuado proceso de
desmantelamento do dereito do traballo a prol da parte mais forte nas relacions
laborais, a prol do capital.

As Ultimas reformas laborais promovidas, durante os anos 2010, 2011 e 2012, por
gobernos do PSOE e PP, respectivamente, con diferentes niveis no seu contido e
importancia, afondaron nesa lina neoliberal de individualizacién e desregulacion das
relacions laborais. Facilitouse e abaratouse o despedimento, tanto colectivo como
individual; xeneralizouse o contrato a tempo parcial; facilitouse &s empresas o
incumprimento dos convenios; debilitouse a negociaciéon colectiva a través da sua
atomizacion, quebrouse o principio de igualdade das partes ao deixar nas mans da
patronal as decisiéns relativas aos procesos de despedimento e modificaciéns
colectivas sen acordo; estatalizacidon e limitacion da sua ultraactividade a un ano;
facilitouse a modificacion substancial das condicions de traballo e a distribucion
irregular da xornada; legalizaronse as axencias privadas de colocacion; flexibilizase
a contratacion en beneficio da patronal, etc.

O sistema de proteccion social tampouco quedou sen tocar nesta ofensiva do capital
contra a clase traballadora, baixo a xustificacion de tratarse de politicas necesarias
derivadas da forte crise econdmica na que estamos inmersos desde inicios do 2008.
Asi vemos como o sistema de proteccion por desemprego sufriu recortes na contia
das prestaciéns ao tempo que dificultou o acceso aos subsidios. Polo que respecta
ao sistema publico de pensidons, atrasou a idade de xubilacién aos 67 anos,
ampliouse a 25 o numero de anos para calcular a base reguladora, adiantouse a
aplicaciéon do factor de sostibilidade ao 1 de xaneiro de 2019, atrasouse o acceso a
xubilacién anticipada, bloqueouse o acceso aos subsidios de desemprego atrasando
a idade de acceso dos 52 aos 55, estabelecendo limites econémicos de miseria para
poder obter tales prestacions; en definitiva, medidas todas orientadas a reducir a
contia das pensiéns e a dificultar o acceso a estas ao tempo que se fomenta o
sistema privado de pensidns.

Nunha situacion econdmica, politica e organizativa que non é favorabel & clase
traballadora, o capital estd a aproveitar o vento a favor para arrincarnos todo un
conxunto de dereitos e melloras nas nosas condicidons laborais e sociais,
incrementar o0s seus beneficios e o seu poder e debilitarnos como clase
traballadora. Esa e non outra é a verdadeira razéns das sucesivas reformas laborais
impostas da man da socialdemocracia liberal e da dereita, coa inestimabel




complicidade de parte do sindicalismo espafol e da falacia dos seus pactos sociais.

Compre, pois, que o sindicalismo tente recuperar a centralidade do traballo na
empresa e na sociedade. De todos é sabido que de portas para dentro, nas
empresas, non existe a democracia, o poder de mando empresarial € omnimodo, e
de portas cara fora, na sociedade e na mediatica, o que ten valor é o econémico e
financeiro fronte ao traballo. Cémpre pois, fomentar, regular e normalizar a
presenza sindical como contrapoder, equilibrio e equidade no ambito da empresa e
na sociedade.

Desde a CIG consideramos de vital importancia, para situarmonos como clase
traballadora nunha posicion de fortaleza que nos permita ser mais eficaces na nosa
loita reivindicativa por recuperar e mellorar en dereitos e condicions de vida,
conseguir a inmediata derrogaciéon das reformas laborais iniciadas no 2010 até a
actualidade, en concreto a derrogaciéon do RDL 10/2010, RDL 7/2011, RDL
20/2012, LEI 3/2012, e toda a demais normativa que a desenvolveu, asi como a
aprobacion dunha nova lexislacién laboral e social que nos restitia en dereitos
perdidos como consecuencia de contrarreformas actuais ou pasadas e nos favoreza
en dereitos e regulacions novas que melloren as nosas condicidons de vida e de
traballo e nos fortalezan como clase diante do capital.

As propostas que facemos neste programa reivindicativo levan esa orientacion e
seran a base das nosas reivindicacions fronte o futuro Goberno do Estado, sexa da
cor que sexa, de cara a forzar unha mudanza da lexislacion laboral e social.

Queremos deixar constancia tamén de que o feito de que promovamos estas
reivindicacions diante do Goberno do Estado obedece a unha razéon de puro
pragmatismo por ser quen ten competencias lexislativa nestas materias. En
calquera caso, é preciso pér en destaque que mantemos viva a reivindicacion
estratéxica da CIG de facer realidade un Marco Galego de Relaciéns Laborais e
Sociais, con plenas competencias en materia lexislativa, normativa e de regulacion
da participacion no mundo do traballo en Galiza, como exercicio dun dereito
democratico e sobre todo como unha necesidade para poder garantir unhas
condicions laborais e salariais dignas para toda a clase traballadora galega.

O marco actual, alén de ser alleo & nosa realidade sociolaboral, amdsanos uns
indicadores que recorrentemente desvelan o inapropiado da lexislacion e do ambito
de decisions politicas que comprometen os dereitos do traballo na Galiza. Calquera
referencia comparada a salarios, precariedade, pensions, sinistralidade, emprego e
emigracion, pon de manifesto a evidencia de factores estruturais que se obxectivan
ao abeiro do marco actual e que polo tanto fan imprescindibel a necesaria reversion
deste marco de relacidns laborais.

Esta reivindicacion, nas circunstancias actuais, faise ainda moito mais necesaria. As
politicas de desregulacion e flexibilizacion das condiciéns de traballo; o
desmantelamento da negociacion colectiva e os intentos de centralizacion desta,
arredandoa do control da clase traballadora; a dependencia das nosas condicions
laborais e sociais de politicas econdmicas promovidas por institucions ao servizo do




capital financeiro, como é o caso do FMI, do BCE ou da CE, trae a un primeiro plano
a esixencia e a loita por conquistar marcos normativos e de relacidns laborais, nos
gue a clase traballadora galega tefa participacion, control e capacidade de incidir e
decidir sobre as suas condicions laborais e sociais, rachando asi con esa estratexia
gue segue o capital de centralizacién do poder e de control sobre calquera politica
economica, social ou laboral.

ACCION SINDICAL

+  Recoflecemento do dereito da representacion dos traballadores e
traballadoras a negociar calquera medida que pretenda impor o empresario
relativa s condiciéns de emprego e de traballo, con sanciéns adecuadas
en caso de incumprimento e para alén dos dereitos de informacion e
consulta do artigo 64 do ET.

+ Crédito horario especifico para as delegadas e delegados de prevencion,
especialmente cando no convenio se establece que as persoas encargadas
desa funcién son diferentes da representacion unitaria.

+ Implantacion das delegadas e delegados territoriais de prevencién de
riscos laborais, como un elemento mais de accion e poder sindical nos
centros de traballo, con especial atencién as pequenas empresas.

+ Recofecer aos sindicatos mais representativos, nas empresas de menos de
seis traballadores e naquelas que non tefian representacion, similares
dereitos de informacién e consulta que tefien as e os delegados de persoal.

+ Recofiecemento legal da figura de axente sindical de igualdade, garantindo
unha formacién especifica para o desenvolvemento do seu labor, sen
prexuizo da sla extensidn na negociacién colectiva.

+ Recofiecemento da consulta obrigatoria da asemblea de traballadores e
traballadoras, para someter ao seu criterio todas as decisidéns que afecten
ao emprego e as condicidons de traballo (sinatura do convenio colectivo,
descolgues, modificacidns, etc.)

+  Recofecemento legal de competencias negociadoras aos sindicatos mais
representativos, con caracter previo a adopcién de medidas econdémicas e
sociais por parte dos poderes publicos.

+  Recoflecemento das seccions sindicais, coas atribuciéns da LOLS, nas
empresas de mais de 100 traballadores e traballadoras.

+ Revision do modelo de financiamento dos sindicatos, con criterios de
transparencia, obxectividade e representatividade, que tefia en conta a
funcién social que cumpren, en aspectos como a representacion
institucional e a negociacidn colectiva de eficacia xeral.




NEGOCIACION COLECTIVA

+ O marco galego de relacions laborais esixe que os convenios sectoriais
provinciais, autondmicos ou doutro nivel superior ao de empresa, tefian
prevalencia non sé sobre o convenio de empresa, senén tamén sobre os
estatais. Igualmente os acordos sobre materias concretas ou acordos de
estrutura a nivel de Galiza deben prevalecer sobre aqueles de ambito
estatal de semellantes caracteristicas.

* A negociacién para un convenio estatal de grupo de empresas ou a
negociacién para un convenio que afecte a unha pluralidade de empresas
vinculadas debe considerarse como unha negociacién sectorial para efectos
da lexitimacidon para negociar dos sindicatos mais representativos de
comunidade auténoma (art. 87.4 ET).

+  Nas Comisions Paritarias e noutras comisions especificas, como as de
igualdade ou as comisidns anti-acoso, debe asegurarse a participaciéon dos
sindicatos lexitimados para negociar, ainda que non asinaran o convenio,
ou o plan de igualdade.

+ Reforzar a garantia da ultraactividade ilimitada do convenio colectivo.

+ Transferencia integra da formacion para o emprego a Galiza e rescate
publico do sistema de formacién para o emprego.

+ Conferir & negociacién colectiva un caracter causal, sé6 modificabel por
acordo entre ambas partes, co obxecto de reforzar a seguridade e evitar
que, por medio de modificaciéns substanciais das condiciéns de traballo
impostas, o dereito & negociacién colectiva torne en papel mollado. En
definitiva, estabelecer unha presuncién a favor do “pacta sunt servanda”
na negociacion colectiva.

+ Eliminacién, no ambito da Administracién Publica, da capacidade unilateral
da institucién de suspender os convenios colectivos por causa da situacién
econdémica.

*  Mudar a obrigatoriedade de negociar os plans e medidas de fomento da
igualdade nas empresas, pola obrigatoriedade de acordar coa RLT este
tipo de medidas.

+ Os convenios sectoriais teran a consideracion de dereitos basicos, polo cal
ninglin convenio de empresa podera establecer condicidns inferiores as
determinadas polos convenios sectoriais de referencia.

DEREITOS FUNDAMENTAIS E RELACIONS LABORAIS

+ Ratificacion, por parte do Estado espafiol, da Carta Social Europea na sua
version de 1996 e do protocolo de 1995 relativo a reclamaciéns de caracter




colectivo.

Actualizacion do ET e a LOLS para mellorar a tutela dos dereitos
fundamentais no traballo, en particular a intimidade/privacidade, a liberdade
de expresién, a igualdade e non discriminacion, a integridade moral e a
liberdade ideoldxica, a reunidon e manifestacién e a garantia de indemnidade.
E que se engadira unha descricién do contido minimo dos mesmos.

No que se refire & liberdade sindical, a lei deberia incidir na especial
importancia dos dereitos de liberdade de expresidn, reunién e manifestacion
como parte esencial da liberdade sindical, na lifia da doutrina da Comisién
de Expertos de OIT.

No dereito de folga, para alén de derrogar o art. 315.3 do CP, regular a folga
en servizos esenciais desapoderando & autoridade gobernativa e desde
criterios de autorregulacion, sometendo as discrepancias, no seu caso, a un
procedemento urxentisimo ante un érgano independente. Tamén, mellorar a
regulaciéon da liberdade de expresion das duas partes en conflito, con
sanciéns que non penalicen o exercicio dun dereito fundamental, sendén que
0 protexan.

Canto & igualdade e non discriminacidon por sexo, establecer por lei
obxectivos cuantitativos de diminucion de fenda salarial e mecanismos de
control para eliminar as discriminacions directas e indirectas nos convenios
colectivos.

Racionalizar os horarios de traballo e reducir a xornada maxima laboral a 35
horas semanais, como medida de reparto do traballo, favorecendo a
seguridade e a estabilidade no emprego, asi como a asuncidon de
responsabilidades familiares en igualdade.

Recofiecer o caracter fundamental do dereito & conciliacion da vida familiar,
persoal e laboral, eliminando a mencién recollida no art. 33.8 “segundo o
acordo que chegue coa empresa ou nos termos previstos na negociaciéon
colectiva”, xunto coa restricién de poder acollerse a unha reducién da
xornada por coidado con caracter diario, podendo facelo semanal, mensual
ou anualmente, correspondéndolle aos traballadores e traballadoras a
concrecién horaria deste dereito. Estabelecer o dereito de acompanamento a
consulta médica para o persoal con persoas dependentes ao seu cargo con
caracter retribuido. Recoller o dereito a acompafamento de crianzas
menores de 12 anos a consulta médica.Eliminar a restricion da idade no
caso das excedencias por coidado de menor, ampliando a actual de 3 a 12
anos, podendo solicitala durante un prazo maximo de tres anos para o
coidado de fillas e fillos menores de 12. Estabelecer a duraciéon do permiso
por lactacién acumulada en 4 semanas, estendendo o dereito dunha hora
até que a crianza cumpra 12 meses, podendo gozar deste ao inicio, ao
remate, durante a xornada ou dividilo en dlas medias horas. Estabelecer o
dereito preferente & escolla de periodos vacacionais coincidentes cos




periodos non lectivos por coidado de crianzas menores.

+ Reformar o actual sistema de permisos por nacemento, adopcion e
acollemento, comezando pola aprobacién este mesmo ano, da ampliacion do
permiso de paternidade (suspendido por 5° vez desde a aprobacién da lei) a
catro semanas, aumentando este de xeito progresivo até as 16 semanas e
tendo caracter obrigatorio o facer uso do mesmo. Isto supora permisos
intransferibeis para as persoas proxenitoras, e con igual proteccion social
durante o exercicio de ambos dereitos. Aumentar progresivamente o periodo
de suspension de maternidade, desde este mesmo ano, até acadar como
minimo os 12 meses de duracion.

+ Estabelecer mecanismos sancionadores axiles as empresas que non tefian
un plan de eliminacion de riscos laborais ou non adopten medidas dirixidas a
protexer a saude das traballadoras embarazadas e /ou en periodo de
lactacién en canto reciben notificacion da situacién de embarazo.

+ Revisar a regulacién existente en materia de igualdade, garantindo a sua
transversalidade en todos aqueles aspectos que garden relacion coa
discriminacidon por motivos de sexo, identidade e orientacién sexual, lingua,
idade, discapacidade, raza e etnia, relixidon, clase social e condicion de
inmigrante, que estableza mecanismos aplicativos e sancionadores acaidos.

CONTRATAS, SUBCONTRATAS E EXTERNALIZACIONS

* Prohibir as cadeas de subcontratas, de maneira que sé se permita a
contratacion de primeiro nivel, con caracter causal e temporal.

+  Someter as contratas de propia actividade as mesmas condicidons da
empresa principal, no que se refire a autorizacion para a sua actividade no
mercado, igualdade salarial e responsabilidades laborais e administrativas.
Isto seria de aplicacién as empresas de servizos que ofrezan a clientela a
realizacion de mais de duas actividades.

+ Extensidon da responsabilidade das empresas principais en todos os casos,
tamén no de empresas auxiliares que non son da mesma actividade e que
non prestan servizos no centro de traballo da principal- e afectar, ademais
de salarios, a indemnizaciéns e a condicions de traballo en xeral.

*  Nova regulacién da sucesién de empresas, que garanta a subrogacion dos
traballadores e traballadoras cando haxa continuidade na actividade.

+ Eliminacidon da figura legal da traballadora ou do traballador autonomo
economicamente dependente, por ocultar fraudulentamente unha
verdadeira relacion laboral por conta allea.

+ Garantia legal de que os socios e socias das cooperativas non tefian
condicions de traballo inferiores as dos traballadores e traballadoras do




mesmo sector de actividade.
* Reversion ao publico dos servizos privatizados.
EMPREGO E CONTRATACION
+ Eliminacion das ETTs e das axencias privadas de colocacién.

+ Mellorar o investimento publico nos servizos publicos de colocacion para
que poidan desenvolver axeitadamente o seu labor.

+ Eliminacion de todas as subvencidons xenéricas & contratacién, agas
aqueles colectivos de dificil insercién, e utilizacion do orzamento que se
dedica a aquelas na creacién de emprego a través dos servizos publicos.

+ Establecer unha porcentaxe maxima de contratos temporais nas empresas,
de xeito que o numero de horas traballadas ao mes por traballadores e
traballadoras con contratos temporais nunca exceda do 25 por 100.

* Eliminar o contrato de apoio a emprendedores e emprendedoras.

* A duracibn maxima do contrato de obra debe rebaixarse a un prazo
maximo de 18 meses, en todo caso.

*  Nos contratos a tempo parcial, afondar no principio de voluntariedade. As
horas complementarias nunca poden ser de realizacidon obrigatoria. No
contrato ten que constar con exactitude, nun periodo de referencia non
mais longo que o semanal, a distribucién da xornada. Calquera
modificacion do tempo pactado ou da sua distribucion por vontade do
empresario merecera a consideracién de modificacion substancial das
condicidons de traballo. As modificacidns substanciais das condicidons de
traballo nunca poden implicar reduciéons ou ampliaciéns de xornada, xa
supofian ou non cambios entre o contrato a tempo completo e o contrato a
tempo parcial. Os traballadores e traballadoras a tempo parcial tefien que
gozar de preferencia para ocupar un posto a xornada completa vacante na
empresa.

*  Prohibicién de acordos, medidas ou axudas que fomenten, promovan ou
axuden a contratacion a tempo parcial por parte do estado.

EXTINCION DO CONTRATO DE TRABALLO:

* Na medida en que a subsistencia material depende do traballo, non pode
aceptarse a vision do despedimento como un instrumento mais de axuste
empresarial.

+ Reforzamento da causalidade do despedimento, recofiecida no art. 35 CE,
o art 30 da Carta de dereitos fundamentais da Unién Europea e o Convenio




158 OIT.

+ Redefinicién das causas econdmicas, técnicas, organizativas e produtivas
que xustifican o despedimento obxectivo, que deben estar condicionadas a
viabilidade do proxecto empresarial; o despedimento debe ser a ultima
ratio.

*  Novo procedemento para o despedimento colectivo: reforzar o papel dos e
das representantes sindicais nas negociacions, recuperar a autorizacion da
autoridade laboral, superando a actual fase de unilateralismo empresarial,
e devolver a Inspeccion de Traballo a sia competencia para emitir informe
vinculante. Ampliacién dos prazos do periodo de consultas a un minimo
dun mes.

+  Recuperacion da figura do despedimento nulo por fraude de lei, que
desapareceu do marco xurisprudencial en 1993; non se debe permitir que
a empresa recofieza o caracter improcedente do cese na carta de
despedimento.

* Recuperacion da indemnizacion de 45 dias e 42 mensualidades para os
despedimento improcedentes.

*  Nos despedimentos e/ou extincions declaradas improcedentes e/ou
inxustificadas, a opcidon pola readmisidn ou a indemnizacion debe
corresponder ao traballador ou traballadora.

*  Recuperacion dos salarios de tramitacion nos despedimentos
improcedentes.

* Nos despedimentos nulos, dar a traballadores e traballadoras a opcion de
optar pola extincién laboral, tendo dereito a unha indemnizacién que
duplique a acordada para despedimentos improcedentes.

FLEXIBILIDADE INTERNA

+ As modificaciéns substanciais de condiciéns de traballo, a mobilidade, as
suspensions de contrato e reducions de xornada e a distribucion irregular do
tempo de traballo que implique dispofiibilidade total do traballador, non
poden empregarse como instrumentos ordinarios de axuste da
competitividade ou da produtividade, senén que deben limitarse a
superacién de crises empresariais; reforzo da causalidade.

+  Recuperar o papel da autoridade laboral nos procesos de reestruturacién
(modificacidns substanciais, mobilidade xeografica, sucesién de empresa...)

+ Eliminaciéon das modificaciéns substanciais en materia de remuneracion e
contia salarial.




+ Eliminacién das modificacions substanciais en materia de reducion de
xornada, que produce os efectos materiais dun despedimento parcial sen
indemnizar.

+ Eliminar a regulacion legal da distribucion irregular de xornada, que habera
de ser a que se pacte en convenio colectivo ou acordo de empresa (con
porcentaxe maxima e minima).

+ Garantia legal do dereito a reposicidon da prestacidon en caso de suspensién
de contrato como consecuencia dun expediente de regulacion temporal de
emprego.

+ Debe derrogarse a posibilidade de descolgue dos convenios de empresa. O
descolgue de convenios sectoriais s6 podera producirse por acordo entre a
empresa e os representantes legais dos traballadores e traballadoras, cando
asi o0 requira a situacién econdmica da empresa. De non existir acordo, a
discrepancia sera resolta pola comisién paritaria do convenio. A
determinacion das novas condicidns debera fixarse tamén por acordo.

DEREITOS SOCIAIS

+ Incremento do salario minimo interprofesional até acadar o 60% do salario
medio. Este serad a Unica referencia como indicador publico para efectos de
fixar a contia de calquera tipo de prestacién social.

+ Derrogacién das Uultimas reformas do sistema publico de pensiéns,
recofiecendo o dereito & xubilacién ordinaria aos 65 anos. O calculo da base
reguladora debe vir determinado polas bases de cotizacién dun periodo de
dez anos da sua vida laboral. O importe da pension minima debe ser
equivalente ao do SMI. Deben eliminarse as penalizaciéns e discriminaciéns
no acceso a pensidn das persoas empregadas a tempo parcial.

* Eliminaciéon da xestién privada dos plans complementarios de prevision
social.

+  Recuperacion das prestaciéns e subsidios por desemprego, nos termos
anteriores a reforma de 2012.

* Salario de insercion laboral e social, na contia do SMI, para as persoas
maiores de 18 anos que non cobren ningun tipo de prestacién econémica.

+ Eliminacién da intervencion das mutuas no control da salde e na xestion de
prestacions de seguridade social.

Compostela, 25 de abril de 2016.

EXECUTIVA CONFEDERAL DA CIG




